
II-Bord Ewropew ghall-Protezzjoni tad-Data

Wara li kkunsidra I-Artikolu 42(5), |-Artikolu 64(2) u I-Artikolu 70(1), tar-Regolament 2016/679/UE tal-
Parlament Ewropew u tal-Kunsill tas-27 ta’ April 2016 dwar il-protezzjoni tal-persuni fizici fir-rigward
tal-ipprocessar ta’ data personali u dwar il-moviment liberu ta’ tali data, u li jhassar id-Direttiva
95/46/KE (minn hawn ’il guddiem il-“GDPR”),

Wara li kkunsidra I-Ftehim ZEE u b’mod partikolari I-Anness Xl u I-Protokoll 37 tieghu, kif emendati
bid-Det¢izjoni tal-Kumitat Kongunt taz-ZEE Nru 154/2018 tas-6 ta’ Lulju 2018,

Wara li kkunsidra |-Artikolu 3 u I-Artikolu 22 tar-Regoli ta’ Procedura tieghu tal-25 ta’ Mejju 2018,

ADOTTA D-DOKUMENT LI GEJ

1. L-APPROVAZZJONI mill-EDPB tal-kriterji ta’ certifikazzjoni ghall-UE
kollha (is-Sigill tal-UE ghall-Protezzjoni tad-Data): IR-RIEZAMI, IS-
SOTTOMISSIONI, L-AMMISSIBILITA u L-ADOZZJONI

1.1. Is-sottomissjoni

Is-sidien ta’ skemi (li jistghu jkunu organizzazzjonijiet jew kumpaniji privati li ma jkunux inkarigati
mill-hrug ta’ certifikati) jew il-korpi ta’ certifikazzjoni, jenhtieg li jissottomettu formalment il-kriter;ji
ta’ certifikazzjoni taghhom ghall-UE kollha (fl-ordni tal-applikazzjoni):
1) lill-SA kompetenti (CompSA) fejn is-sidien tal-iskema? jkollhom il-kwartieri generali
taghhom;
2) ghall-CompSA fejn il-korp ta’ certifikazzjoni li jopera I-mekkanizmu ta’ certifikazzjoni
jkollu I-kwartieri generali® tieghu, filwaqt li jittiehed inkonsiderazzjoni I-Istat Membru li
fih x’aktarx jinhargu minnu l-aktar certifikati.

Barra minn hekk, I-Awtoritajiet Supervizorji (SAs, Supervisory Authorities) jistghu wkoll jabbozzaw
kriterji ta’ certifikazzjoni ghal mekkanizmu ta’ ¢ertifikazzjoni fl-UE kollha fuq inizjattiva taghhom
stess®.

L-SAs jistghu jissottomettu kriterji ghal mekkanizmu ta’ ¢ertifikazzjoni fl-UE kollha li hemm msemmija
fl-Artikolu 42(5) ghall-approvazzjoni mill-EDPB skont I-Artikolu 63 u I-Artikolu 70(1)(0)°. L-SA twettaq
riezami biex tizgura li |-abbozzi tal-kriterji ta’ certifikazzjoni jissodisfaw ir-rekwiziti tal-kriterji ta’

! |r-referimenti ghall-“UE” tul dan id-dokument jenhtieg li jinftiehmu bhala riferimenti ghaz-“ZEE”.

2 Sid ta’ skema jista’ jkun ukoll korp ta’ éertifikazzjoni

3 L-akkreditazzjoni tal-korp tac¢-certifikazzjoni (jew mill-korp nazzjonali ta’ akkreditazzjoni (NAB) jew mill-
CompSA) tinkludi wkoll valutazzjoni tal-mekkanizmu ta’ certifikazzjoni. B'mod partikolari jigi vverifikat li I-
metodologiji ta’ valutazzjoni proposti huma adegwati fir-rigward tal-kriterji ta’ ¢ertifikazzjoni approvati. L-
akkreditazzjoni ssehh ukoll fejn il-korp tac-certifikazzjoni ghandu I-kwartieri generali tieghu, skont il-Linji Gwida
tal-EDPB 1/2018, il-paragrafu 44.

4 L-SA tagixxi bhala sid ta’ skema.

5 SA ma tistax tipprezenta kriterji ta’ certifikazzjoni ghal opinjoni jekk ma tkunx diga ssottomettiet ir-rekwiziti
ta’ akkreditazzjoni taghha ghall-approvazzjoni.

certifikazzjoni tal-GDPR fl-UE kollha, filwaqt li tiehu inkonsiderazzjoni I-linji gwida tal-EDPB dwar ic-
certifikazzjoni®. Ir-riezami tal-CompSA se jkun meghjun meta I-mudell ta’ valutazzjoni ghall-kriterji ta’
certifikazzjoni adottat mill-EDPB (iridu jimtlew kemm it-tagsima nazzjonali kif ukoll dik tal-UE) jimtela
kollu. Is-sottomissjoni ta’ dan id-dokument lill-EDPB tista’ ssir biss meta [-CompSA tqis li |-kriterji
jistghu jigu approvati mill-EDPB (ara |-pass 3a)’.

1.2. L-ammissibbilta inizjali tal-kriterji ta’ certifikazzjoni

Jekk jinstab li I-abbozz tal-kriterji ma huwiex accettabbli mill-CompSA, il-CompSA tikteb lis-sid tal-
iskema u tindika r-ragunijiet tad-decizjoni taghha (ara |-pass 3b).

Jekk l-abbozz tal-kriterji jinstab acécéettabbli mill-CompSA, il-CompSA tikteb lis-sid tal-iskema u
tikkonfermalu li se tghaddi ghall-istadju li jmiss tal-procedura, u se tivvaluta I-abbozz tal-kriterji. Dan
se jiskatta |-procedura ta’ kooperazzjoni informali li gejja fir-rigward tal-valutazzjoni tal-kriterji ghall-
approvazzjoni.

1.3. ll-kooperazzjoni (il-fazi ta’ kooperazzjoni informali fil-livell ta’ SAs)

Il-fazi ta’ kooperazzjoni informali hija integrali biex tippermetti proc¢edura ta’ approvazzjoni tal-Bord
effi¢jenti. ll-fazi ta’ kooperazzjoni informali tippermetti lill-CompSA identifikata hawn fuq li tmexxi |-
valutazzjoni tal-kriterji u tipprovdi feedback lis-sid tal-iskema kif mehtieg. II-CompSA tipprovdi
aggornamenti f'waqthom lis-sid tal-iskema dwar il-fazijiet kollha.

[I-CompSA tohrog notifika biex taggorna lill-SAs kollha, u dawn jitolbu, fuq bazi volontarja, ghal
massimu ta’ zewg koezaminaturi biex jghinu fil-valutazzjoni sostantiva tal-kriterji (ara I-pass 4). It-talba
ghal koezaminaturi ssir permezz tal-posta elettronika lis-segretarjat tal-EDPB. ll-komunikazzjoni bil-
posta elettronika trid tinkludi I-mudell ta’ valutazzjoni tal-EDPB mimli mill-CompSA.

II-fazi ta’ kooperazzjoni informali (ara I-passi minn 4 sa 6) tista’ tibda biss meta d-dokumenti li gejjin
ikunu disponibbli bl-Ingliz u jistghu jigu kondivizi ma’ SAs ohra:

- il-mudell tal-valutazzjoni tal-EDPB mimli kollu mill-CompSA. Ghandu jinkludi I-
informazzjoni dwar kif gew indirizzati I-legislazzjonijiet nazzjonali rilevanti kollha u dwar
it-tnedija ppjanata fl-Istati Membri; kif ukoll

- kopja tal-kriterji ghac-certifikazzjoni u kull anness rilevanti.

[l-kriterji ta’ certifikazzjoni relatati ma’ legizlazzjoni specifika ta’ Stat Membru jistghu jigu sottomessi
fil-lingwa nazzjonali tieghu, jekk disponibbli.

Ir-rwol tal-koezaminaturi jkun i jassistu lill-CompSA fil-valutazzjoni tal-abbozz tal-kriterji. II-
koezaminaturi jenhtieg li jizguraw li I-esperti jigu involuti skont is-suggett ta’ certifikazzjoni. Ladarba I-
koezaminaturi jigu kkonfermati, il-kummenti taghhom dwar il-kriterji jenhtieg li jinghataw fi zmien
tletin jum mill-mument li jinghataw id-dokumenti. Dawn il-kummenti mbaghad jitgiesu mill-CompSA
meta taghmel il-valutazzjoni taghha. Ir-revizjoni se tiffoka principalment fuq l-accettabilita teknika tal-
kriterji ta’ certifikazzjoni (ara I-pass 5).

Wara I-koriezami, il-CompSA se tghaddi I-abbozz tal-kriterji lill-SAs kollha. Is-Segretarjat tal-EDPB jista’
jassisti fir-rigward tal-komunikazzjoni fost I-SAs (ara I-pass 6). L-SAs ikkoncernati kollha jkollhom 30

5 1I-linji gwida 1/2018 dwar i¢-certifikazzjoni u |-identifikazzjoni ta’ kriterji ta’ certifikazzjoni f konformita mal-
Artikoli 42 u 43 tar-Regolament
7 Ara t-tagsima 4.2 (il-paragrafi 35 — 45) tal-linji gwida tal-EDPB dwar il-kriterji ta’ certifikazzjoni.

jum biex jirrispondu, u kull kwistjoni sinifikanti tista’ tigi diskussa quddiem is-sottogrupp tal-EDPB
rilevanti. Ir-riezami se jizgura li I-legizlazzjoni nazzjonali tkun koperta b’'mod adegwat u se jinkludi wkoll
I-analizi tal-konformita tal-kriterji li jkopru l-legizlazzjoni nazzjonali. Jekk I-SAs ma jirrispondux, il-
kriterji jghaddu ghall-istadju li jmiss tal-procedura.

[I-CompSA tista’ tiddeciedi li tirrepeti |-passi 5 u 6 kif mehtieg.

Wara kwalunkwe pass tal-fazi ta’ kooperazzjoni informali, il-CompSA tista’ taghti lis-sid tal-iskema I-
ghazla li jaggorna I|-kriterji ta’ ¢certifikazzjoni filwaqt li jiehu inkonsiderazzjoni I-kummenti tal-SAs.

Wara l-pass 6 u filwaqt li jigi prezunt ezitu pozittiv, il-CompSA titlob sessjoni ghas-sottogrupp biex
tiddiskuti I-kriterji li ged jigu riezaminati (ara I-pass 7). lI-CompSA se taggorna I-mudell ta’ valutazzjoni
tal-EDPB bil-punti ewlenin minn din is-sessjoni. Kwalunkwe azzjoni mgajma fil-laggha tista’ titmexxa ’l
quddiem mill-CompSA u I-kriterji jistghu jigu riveduti mis-sid tal-iskema.

Fi tmiem il-fazi ta’ kooperazzjoni informali, il-CompSA (f’konsultazzjoni mas-sid tal-iskema) tista’
tiddeciedi jekk tissottomettix il-kriterji ta’ certifikazzjoni jew le lill-EDPB ghall-approvazzjoni formali.
[I-CompSA se tiddeciedi finalment jekk l-abbozz tal-kriterji ghandux jigi sottomess lill-Bord ghall-
approvazzjoni skont I-Artikolu 63 tal-GDPR. Meta |I-CompSA tiddeciedi li ma tissottomettix il-kriterji ta’
certifikazzjoni lill-EDPB, il-process jintemm (ara |-pass 8b). Is-sottomissjoni mill-gdid tal-kriterji ta’
certifikazzjoni, f'data aktar tard, se tirrizulta fi process ta’ riezami gdid.

Sid l-iskema ghandu jiehu sehem fil-process ta’ riezami fil-fazi informali. L-SA kompetenti jenhtieg li
tinforma lis-sid tal-iskema bil-kummenti li jkunu saru matul il-fazi ta’ kooperazzjoni u s-sid I-iskema
jenhtieg li jinghata l-opportunita li jitlob kjarifiki u li jwiegeb?.

1.4. Is-sottomissjoni u l-approvazzjoni formali (il-fazi tal-EDPB)

L-approvazzjoni ta’ Sigill tal-UE ghall-Protezzjoni ta’ Data ssehh taht il-procedura ta’ opinjoni skont I-
Artikolu 64(2).

[I-CompSA hija mitluba li tqgis I-iskeda ta’ hidma tas-Sottogrupp ta’ Esperti (ESG) tas-CEH gabel ma
taghmel is-sottomissjoni taghha permezz tal-IMI.

Is-sottomissjoni formali trid issir permezz tal-pjattaforma tal-IMI (il-pass 8a). Din ghandha tissodisfa I-
kriterji ta’ ammissibbilta li gejjin biex tigi accettata mill-EDPB:
- ld-dokumenti rilevanti kollha jridu jigu sottomessi bl-Ingliz;
- ll-mudell ta’ valutazzjoni tal-EDPB irid jimtela mill-CompSA u jrid jigi sottomess (il-mudell
irid jigi aggornat skont ir-rizultat tal-fazi ta’ riezami inizjali); kif ukoll
- lIridu jigu sottomessi kopja tal-kriterji ta’ ¢ertifikazzjoni u kull anness.

Is-Segretarjat jivverifika li d-dokumenti kollha jkunu prezenti u kompluti. Is-Segretarjat jista’ jitlob lill-
CompSA biex tipprovdi, f'perjodu ta’ zmien specifiku, informazzjoni addizzjonali mehtiega biex il-fajl
ikun komplut. Bhala regola generali, u minghajr pregudizzju ghal traduzzjonijiet ohra fejn mehtiega
jew rikjesti mil-ligi, I-applikant jenhtieg li jipprovdi d-dokumenti rilevanti kollha bil-lingwa tal-CompSA
kif ukoll bl-Ingliz. Meta jkun mehtieg, perezempju d-dokumenti li ma gewx minghand I-SA jew li ma
gewx abbozzati minnha, id-dokumenti sottomessi mill-CompSA jigu tradotti ghall-Ingliz mis-

8 L-SA kompetenti ghandha tizgura li s-sid tal-iskema jkun infurmat dwar din il-possibbilta u li jinghata din I-
opportunita.

segretarjat minghajr dewmien zejjed. F'kazijiet bhal dawn, meta l-awtorita kompetenti tagbel dwar it-
traduzzjoni, u I-President u I-CompSA jiddeciedu li I-fajl huwa lest, is-segretarjat, f'isem il-President,
jghaddi I-fajl lill-membri tal-Bord.

L-opinjoni tal-Bord ghandha tigi adottata fi zmien tmien gimghat wara li I-President u I-CompSA (fejn
rilevanti) ikunu ddecidew li I-fajl huwa lest. Din tista’ tigi estiza b’sitt gimghat ohra, filwaqt li titqies il-
kumplessita tas-suggett, fuq id-decizjoni tal-President u fuq inizjattiva tieghu jew fuq talba ta’ mill-
ingas terz tal-membri tal-Bord.

Qabel mal-abbozzi tal-opinjonijiet jitressqu ghall-vot tal-Bord, dawn ghandhom jigu ppreparati u
abbozzati mis-segretarjat, flimkien ma’ relatur u I-membri tas-sottogrupp ta’ esperti, jekk il-President
jiddeciedi hekk. Skont il-kamp ta’ applikazzjoni tal-mekkanizmu ta’ certifikazzjoni, sabiex jithejjew I-
opinjonijiet, tista’ tintalab il-kompetenza esperta ta’ sottogruppi ohra tal-EDPB .

Fug id-decizjoni tal-president, permezz ta’ email jew f'laggha tas-CEH, jista’ jigi stabbilit tim tal-
abbozzar skont meta tkun se tintefa’ s-sottomissjoni. Is-sejha ghall-voluntiera tat-tim tal-abbozzar ssir
mis-Segretarjat flimkien mal-mal-koordinaturi tal-grupp ta’ esperti tas-CEH. Sabiex jigu evitati I-
kunflitti ta’ interess, jenhtieg li -CompSA ma tkunx parti mit-tim ewlieni ta’ abbozzar. Madankollu,
kwalunkwe mistogsija tista’ dejjem tigi indirizzata mit-tim ewlieni ta’ abbozzar lill-CompSA.

Is-Segretarjat u t-tim tal-abbozzar (fejn rilevanti) jirrevedu I-kriterji sottomessi ghac-certifikazzjoni u
d-dokumenti ta’ sostenn (inkluz il-mudell tal-valutazzjoni) u jabbozzaw I-opinjoni. Dejjem ghandu jigi
kkunsidrat dak li gie ddikjarat fl-opinjonijiet precedenti dwar I-istess suggett, sabiex tigi zgurata I-
konsistenza. ll-mudell ta’ valutazzjoni tal-EDPB sottomess mill-CompSA jista’ jintuza bhala dokument
intern ta’ hidma fit-thejjija tal-abbozz ta’ opinjoni. Dan ir-riezami jrid issir fi zmien l-iskadenzi tal-
opinjoni.

1.5. L-opinjoni skont I-Artikolu 64(2)

Skont [-Artikolu 64(2) u 70(1)(o), I-EDPB ghandu johrog opinjoni u approvazzjoni b’rabta mal-
kwistjonijiet deskritti fl-Artikolu 42(5) tal-GDPR (ara I-pass 9)°.

Ir-regoli tal-Artikolu 10 ghar-regoli ta’ pro¢edura tal-EDPB japplikaw ghall-adozzjoni ta’ opinjoni®®. L-
SA li tiddeciedi li titlob Opinjoni skont |-Artikolu 64(2) jkollha tipprovdi ragunament bil-miktub ghat-
talba, skont I-Artikolu 10(3) tar-Regoli ta’ Procedura. Fil-kuntest ta’ talba ghall-approvazzjoni mill-EDPB
ta’ Sigill Ewropew ghall-Protezzjoni tad-Data ghall-kriterji ta’ ¢ertifikazzjoni, il-CompSA ghandha titlob
Opinjoni skont |-Artikolu 64(2) dwar il-kwistjonijiet li jkollhom effett f’aktar minn Stat Membru wiehed.

Il-process ta’ approvazzjoni tal-EDPB jitlesta permezz tal-approvazzjoni jew tar-rifjut ghal talba ghal
Sigill tal-UE ghall-Protezzjoni tad-Data ghall-kriterji sottomessi. Skont I-Artikolu 64(2) ma hemmx
bzonn ta’ segwitu ghall-opinjoni tal-Bord.

SL-Artikolu 64(2) tal-GDPR jippermetti li I-SAs jitolbu Opinjoni dwar kwistjonijiet relatati mal-applikazzjoni
generali jew li jhallu effetti f'aktar minn Stat Membru wiehed. Peress li s-Sigill tal-UE ghall-Protezzjoni tad-Data
ghandu effetti fl-UE kollha, I-Opinjoni tal-Bord taqga’ fil-kamp ta’ applikazzjoni tal-Artikolu 64(2), aktar milli
f'dak tal-Artikolu 64(1).

)rid jinghad ukoll li huma biss l-opinjonijiet “approvati” jew “irrifjutati” li huma possibbli peress li jista’ jinholog
tahwid jekk sigill li jkun ghad fadallu kwistjonijiet pendenti jigi “approvat”.

L-opinjoni tal-EDPB skont |-Artikolu 64(2) hija applikabbli fl-Istati Membri kollha®?,

1.6. Passi ulterjuri wara I-Opinjoni tal-EDPB

ll-passi li gejjin iridu jitlestew wara li I-EDPB jadotta |-Opinjoni dwar il-Kriterji ghas-Sigill tal-UE ghall-
Protezzjoni tad-Data:

- is-Segretarjat jippubblika l-opinjoni li jkun fiha I-approvazzjoni jew ir-rifjut tas-Sigill ghall-
Protezzjoni tad-Data tal-EDPB.

Jekk I-EDPB japprova t-talba ghal Sigill tal-UE ghall-Protezzjoni tad-Data permezz ta’ opinjoni pozittiva:

- il-CompSA tinforma lis-sid tal-iskema dwar l-ezitu tal-process ta’ approvazzjoni tal-EDPB
rigward it-talba ghal Sigill tal-UE ghall-Protezzjoni tad-Data.

- il-CompSA ewlenija/koordinatrici hija responsabbli li tizgura t-trazmissjoni tad-dokumenti
mehtiega lis-Segretarjat, sabiex jigu ppubblikati fir-registru pubbliku tal-EDPB.

Jekk I-EDPB jirrifjuta t-talba ghal Sigill tal-UE ghall-Protezzjoni tad-Data permezz ta’ opinjoni negattiva:

- il-CompSA tinforma lis-sid tal-iskema li skont l-opinjoni tal-EDPB, il-mekkanizmu ta’
certifikazzjoni ma jissodisfax ir-rekwiziti ghall-approvazzjoni tal-EDPB.

- il-CompSA tista’ tiddeciedi li terga’ tissottometti kriterji ta’ certifikazzjoni biex titlob Sigill
tal-UE ghall-Protezzjoni tad-Data. II-CompSA tista’ tiddeciedi jew li tibda fazi gdida ta’
kooperazzjoni informali jew li tissottometti I-kriterji direttament ghall-fazi tal-opinjoni
skont I-Artikolu 64(2).

Gwida dwar is-setghat tal-Kummissjoni Ewropea skont I-Artikolu 43(8) u (9) se tizdied fil-futur, flimkien
ma’ kull rekwizit iehor ghall-kriterji tat-trasferiment internazzjonali.

11 Jekk SA ma ssegwix l-opinjoni mahruga u ma taccéettax l-approvazzjoni ta’ Sigill tal-UE ghall-Protezzjoni tad-
Data, kwalunkwe SA ohra jew il-Kummissjoni jistghu jgajmu I-kwistjoni quddiem il-bord sabiex tittiehed decizjoni
vinkolanti skont |-Artikolu 65(1)(c)**.

